
Andrea Paganini survegn il
Premi grischun da litteratura 2012
■ (cp) La Fundaziun Premi grischun da
litteratura, fundada da la Soroptimista
Milly Enderlin, conceda mintg’onn ina
distincziun dotada cun 10 000 francs. Il
Premigrischunda litteratura 2012 vaal
litterat ed italianist Andrea Paganini,
Cuira/Poschiavo. Andrea Paganini sur-
vegn il premi per sia activitad sco litte-
rat-italianist, istoricher e poet ed en par-
ticular per ses impegn per la cultura lit-
terara dal Grischun talian, in impegn che
la Fundaziun Premi grischun da littera-
tura vul encuraschar e sustegnair.

Persunas onuradas cun il Premi
grischun da litteratura 1999–2007

– 1999: Rita Cathomas/Marianne Fisch-
bacher/Ursula Jecklin, et.al. (edituras)
– 2000: Kurt Wanner, Spligia
– 2001: Rut Plouda, Ftan

– 2002: Robert Vieli, Cuira
– 2003: Bernadette Lerjen-Sarbach, Zez-
ras
– 2004: Cesare Santi, Soazza-Chiasso
– 2005: Vincenzo Todisco, Razén
– 2006: Andrea Bellasi ed Ursula Riede-
rer, Tusaun
– 2007: Benedetto Vigne, Turitg-Salouf
– 2008:Magrit Sprecher, Turitg-Cuira
– 2009: Leo Tuor, Surrein
– 2010: Peter Michael-Caflisch, Arezen
– 2011: Leta Semadeni, Lavin

La surdada publica dal premi 2012 ha
lieu: Mesemna, 8-02-2011, 18.00, Bi-
blioteca chantunala Cuira, La Laudatio
tegn Georges Güntert, prof. em. per litte-
ratura taliana e spagnola da l’Universitad
da Turitg. Accumpagnament musical:
Valentina Londino, chant e Fabio Cintio-
ne, piano.

Andrea Paganini
survegn il premi
per sia activitad
sco litterat-italia-
nist, istoricher e
poet. MAD

■ PCD GRISCHUNA

Per pli pauc birocrazia
(cp) La suprastanza da la Partida cri-
stiandemocratica (pcd) dal Grischun ha
decidì la parola gea per l’iniziativa chan-
tunala cunter birocrazia e reglamenta-
ziun na necessarias che va ils 29 da scha-
ner 2012 en votaziun. L’iniziativa pre-
tenda ch’il chantun e las vischnancas
prendian mesiras per che regulaziun ed
administraziun sajan spezialmain per in-
terpresas pitschnas e mesaunas uschè
pitschnas sco pussaivel. La pcd dal Gri-
schun è adina puspè sa dustada cunter
birocrazia e reglamentaziun na necessa-

rias e vegn a far quai er en l’avegnir – quai
indepedentamain dal resultat da la vota-
ziun. Per ina partida burgaisa sco la pcd
dal Grischun sa chapescha quai da sez.
Las interpresas pitschnas e mesaunas èn
la pitga per propi da noss’economia.

L’iniziativa chantunala cunter birocra-
zia e reglamentaziun è vegnida lantschada
avant dus onns – e quai evidentamain ord
raschuns electoralas. Ina campagna da vo-
taziun n’ha strusch lieu. Quai mussa che
l’iniziativa para da tangar insatge che sa
chapescha gia daditg da sasez.

